
ՀԱՄԱՁԱՅՆԱԳԻՐ
Երկրաբաշխության, քարտեզագրության, կադաստրի և Երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման գործում Անկախ պետությունների համագործակցության մասնակից պետությունների համագործակցության մասին

Անկախ պետությունների համագործակցության մասնակից պետությունների կառավարությունները, այսուհետ՝ Կողմեր,
Ղեկավարվելով Երկրաբանության, քարտեզագրության, կադաստրի, երկրի հեռահար խորաչափման ոլորտում ԱՊՀ մասնակից պետությունների համագործակցության մասին 1992թ. հեկտեմբերի 9-ի Համաձայնագրով և ԱՊՀ մասնակից պետությունների «Մասնագետների որակավորման բարձրացման և մասնագիտական վերապատրաստման ոլորտում համագործակցության մասին» 2007թ. մայիսի 25-ի Համաձայնագրով, ինչպես նաև Անկախ պետությունների համագործակցության կառավարությունների ղեկավարների խորհրդի «Պետական բարձրագույն մասնագիտական հիմնարկ «Մոսկվայի Գեոդեզիայի և քարտեզագրության պետական համալսարանին» երկրաբաշխության, քարտեզագրության, կադաստրի, երկրի հեռահար խորաչափման ոլորտում ԱՊՀ մասնակից պետությունների մասնագետների պատրաստման ոլորտում բազային կազմակերպության կարգավիճակ շնորհելու մասին» 2010թ. մայիսի 21-ի որոշմամբ,
	Հիմք ընդունելով երկրաբաշխության, քարտեզագրության, կադաստրի, երկրի հեռահար խորաչափման ոլորտում ԱՊՀ մասնակից պետությունների կադրերի հեռանկարային առաջընթացի ապահովման, ինչպես նաև վերոնշյալ ոլորտում  միջնակարգ մասնագիտական և բարձրագույն կրթական համակարգի կատարելագործման անհրաժեշտությունը,
ԱՊՀ մասնակից պետությունների երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների և ուսումնական հաստատությունների պրոֆեսորադասախոսական կազմի պատրաստման, վերապատրաստման և որակավորման բարձրացման (այսուհետ՝ երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման) ոլորտում համագործակցության ընդլայնման նպատակով,
Հաշվի առնելով ԱՊՀ մասնակից պետություններում երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստումը, վերապատրաստումը և որակավորման բարձրացումն ապահովող ուսումնական հաստատությունների առկայությունը,
Համաձայնեցին հետևյալի մասին.

Հոդված 1
Կողմերը փոխգործակցում են հետևյալ ուղղություններով՝
երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստում, վերապատրաստում և որակավորման բարձրացում, 
ուսումնամեթոդական և գիտահետազոտական նյութերի, ուսումնական և կրթական ծրագրերի փոխանակում,
երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման ոլորտում ԱՊՀ մասնակից պետությունների կրթական հաստատությունների (կազմակերպությունների) կողմից առաջարկվող հնարավորությունների օգտագործում:

Հոդված 2

Յուրաքանչյուր Կողմ, իր ներպետական օրենսդրությանն ու միջազգային պայմանագրերին համապատասխան, աջակցում է սույն Համաձայնագրի մյուս մասնակից պետությունների քաղաքացիներին երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման ոլորտում ուսումնական հաստատություններում կրթություն ստանալու հնարավորությունների տրամադրմանը, այդ թվում՝ արտոնյալ հիմունքներով:


Հոդված 3

Յուրաքանչյուր Կողմ նշանակում է իրավասու մարմին (մարմիններ), որին վերապահված է սույն Համաձայնագրի կատարման պարտականությունը, որի մասին ծանուցում է ավանդապահին՝ միաժամանակ ծանուցելով Համաձայնագրի ուժի մեջ մտնելու համար անհրաժեշտ ներպետական ընթացակարգերի մասին:
Իրավասու մարմնի (մարմինների) անվան փոփոխության մասին համապատասխան կողմը տեղեկացնում է ավանդապահին:
Կողմերի իրավասու մարմինները փոխգործակցում են անմիջականորեն սույն Համաձայնագրի իրագործման հարցերով:


Հոդված 4

Երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման ֆինանսական պայմանները որոշվում են Կողմերի իրավասու մարմինների միջև կնքված պայմանագրերով ձեռք բերված փոխադարձ համաձայնությունների հիման վրա՝ պետական բյուջեով նրանց գործառույթների իրականացման համար նախատեսված միջոցների շրջանակներում՝ ներպետական օրենսդրությանը համապատասխան:
Կողմերը իրավասու են օգտագործել ներպետական օրենսդրությամբ չարգելված ֆինանսավորման այլ աղբյուրներ, ինչպես նաև փոխադարձ հաշվարկման այլ եղանակներ:

Հոդված 5

Կողմերը օժանդակում են երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման պետական համակարգի վերաբերյալ տեղեկատվության փոխանակմանը՝ սույն Համաձայնագրի մասնակից պետությունների ներպետական օրենսդրությամբ սահմանված կարգով:

Երկրաբաշխության, քարտեզագրության, կադաստրի և Երկրի հեռահար խորաչափման ԱՊՀ միջպետական խորհրդի նստաշրջանների ընթացքում կամ անհրաժեշտության դեպքում հարցումների միջոցով սույն համաձայնագրի կատարման պարտականությունը կրող իրավասու մարմինները փոխանակվում են ուսումնամեթոդական և գիտահետազոտական նյութերով, ուսումնական և կրթական ծրագրերով, գիտագործնական կոնֆերանսների, ինչպես նաև երկրաբաշխության, քարտեզագրության, կադաստրի, երկրի հեռահար խորաչափման ոլորտում մասնագետների պատրաստման, վերապատրաստման և որակավորման բարձրացման ոլորտում այլ իրադարձությունների մասին տեղեկատվությամբ:

Հոդված 6

Սույն Համաձայնագրի իրագործման ընթացքում Կողմերից մեկի ձեռքբերած տեղեկատվությունը չի կարող օգտագործվել ի վնաս մյուս Կողմի:
Սույն Համաձայնագրի շրջանակներում համագործակցության ընթացքում տեղեկատվության, այդ թվում գաղտնի տեղեկատվության, օգտագործումն ու պաշտպանությունը իրականացվում է ներպետական օրենսդրությանը և միջազգային պայմանագրերին համապատասխան:




Հոդված 7

Սույն Համաձայնագրի իրականացման և մեկնաբանման ժամանակ Կողմերի միջև ծագած վիճահարույց հարցերը լուծվում են շահագրգիռ Կողմերի միջև` խորհրդակցությունների և բանակցությունների միջոցով:


Հոդված 8

Սույն Համաձայնագիրը չի շոշափում Կողմերից յուրաքանչյուրի` այլ միջազգային պայմանագրերից բխող իրավունքներն ու պարտականությունները, որոնց մասնակից է իրենց պետությունը:


Հոդված 9

Սույն Համաձայնագիրն ուժի մեջ է մտնում այն ստորագրած Կողմերի` դրա ուժի մեջ մտնելու համար անհրաժեշտ ներպետական ընթացակարգերի կատարման մասին երրորդ ծանուցումն ավանդապահի կողմից ստանալու օրվանից 30 օր հետո: 
Անհրաժեշտ ներպետական ընթացակարգերն ավելի ուշ կատարած Կողմերի համար սույն Համաձայնագիրն ուժի մեջ է մտնում ավանդապահի կողմից համապատասխան փաստաթղթերը ստանալու օրվանից 30 օր հետո: 


Հոդված 10

Սույն Համաձայնագիրն ուժի մեջ մտնելուց հետո բաց է ԱՊՀ յուրաքանչյուր մասնակից պետության միանալու համար` այդ մասին համապատասխան փաստաթուղթը ավանդապահին փոխանցելու միջոցով: 
Միացող պետության համար Համաձայնագիրն ուժի մեջ է մտնում ավանդապահի կողմից միանալու մասին փաստաթուղթը ստանալու օրվանից 30 օր հետո:


Հոդված 11

Կողմերի համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք դառնում են սույն Համաձայնագրի բաղկացուցիչ մասը և ձևակերպվում են համապատասխան արձանագրությամբ:


Հոդված 12

Սույն համաձայնագիրը կնքվում է անորոշ ժամկետով:
Կողմերից յուրաքանչյուրն իրավասու է դուրս գալու սույն Համաձայնագրից` իր այդպիսի մտադրության մասին ծանուցելով ավանդապահին ոչ ուշ, քան դուրս գալուց վեց ամիս առաջ` կարգավորելով սույն Համաձայնագրի գործողության ժամանակ առաջացած ֆինանսական և այլ պարտավորությունները:



Կատարված է           քաղաքում        թվականին, մեկ բնօրինակով` ռուսերենով: Սույն Համաձայնագրի բնօրինակը պահվում է Անկախ պետությունների համագործակցության գործադիր կոմիտեում, որը սույն Համաձայնագիրը ստորագրած յուրաքանչյուր պետության կուղարկի դրա հաստատված պատճենը:




	Ադրբեջանի հանրապետության կառավարության կողմից

	Ռուսաստանի Դաշնության Կառավարության կողմից


	Հայաստանի Հանրապետության կառավարության կողմից

	Տաջիկստանի Հանրապետության կառավարության կողմից


	Բելոռուսի Հանրապետության կառավարության կողմից

	Թուրքմենստանի կառավարության կողմից


	Ղազախստանի Հանրապետության կառավարության կողմից

	Ուզբեկստանի Հանրապետության կառավարության կողմից


	Ղրղստանի Հանրապետության կառավարության կողմից

	Ուկրաինայի Կառավարության կողմից


	Մոլդովայի Հանրապետության կառավարության կողմից

	







